
				Гэта старонка не была вычытаная
Новы календар. Року 1583 календарь новый выдан’ за кроля Стефана, за мітрополіта Девочку, за владыку полоцкаго Терлецкаго ляха, бо перед тым’ был’ ротмістром’ і век’ свой зжіл’. На тот’ же час’ было велікое замешаніе промежі панамі і промеж’ людмі духовнымі, также і людмі простымі было плачу велікого, нареканя сілнаго, похвалкі, посваркі, забуйства, грабежі, заклінанія, відячі яко новые свята установлялі, празнікі отменялі, купцом’ торгі албо ярмаркі поотменялі, — праве было начало прістья антіхріста, у таком’ веліком замешанью.

Царкоўнае жыцьцё. Того ж’ часу почалі у во Лвове, у месте Віленском, у Берестю школы науку выдаваті, братерство якоесь установляті і тым’ закон’ у веру утверждаті, за патріархі не кажут’ Бога просіті, ані его успомінаті, толко за папежа; тепер же почалі сеймы-соборы чініті і до ніх’ ізежчатіся.

Панскае вясельле. Року 1583. месеца септеврія 8 дня, его мілость князь Богдан’ Соломерецкій, староста крічевскій і луцкій, пріехавші з войска з службы з двору его кр. мілості с под’ Пскова, по взятію, панну Евву Баркулабовну, старостянку дісенскую у стан’ малженскій за себе взял’, а веселе было у месте Вілен’ском.

Панскія ловы. Того ж’ року 1583 у пост’ Філіпов’ у пушчі Сідоровской его мілость князь Богдан’ Соломерецкій побіл’ лосей десять велікіх а вепров’ дікіх’ осм’, где теперь село Сутокі і Махова.

Мор і вялікая бязгодзіца ў надвор’і. Того ж’ року 88, у месте Віленском’, там у тых’ краях’, так’ же у Кіеве і на многіх’ странах велікій мор’ был’. Того ж’ року 88, от семое суботы аж’ до Рожства Хрістова велмі велікая была непогода і неуставічность: в лете дожду не было, а у восень снегу не было, толко ветры а дожды, у восень о святом’ Покрове велмі поводок’ велікій был’, аж’ по лугам’ пошла, праве яко на весне веліка была, а до Рожства Хрістова у Днепре вода прібывала, і з берегов’ вылівалася. Року того ж’ 88, месяца генваря 18, после святого Афанасія на третій день дожды велікіе былі, аж’ снег’ согнало, праве было яко на весне: пастухі на бор’ с статкамі погналіся на паству, а потом’ за недель трі знову зіма лютая.

Нарадзіны князя. Року 1589, месяца мая ЗО дня, по запустах’ святого Петра і Павла у пятніцу ее мілость кнежна Богдановая Соломерецкая, княгіна Евдокія Баркулабовна Корсаковна, у замку Крічевском’ за староства князя малжонка своего, породіла сына іменем’ Ісакія Долматскаго, по прозвішчу князь Богдан’, а крестіл’ его старец’ убогій.

Змаганьне за веру. … Того ж року 92, сталося велікое і немілостівое замешане у вере от рімлян’ на святую веру восточ-

